
navavarNamAlA

ನವವರ್ಣಮಾಲಾ

Document Information

Text title : navavarNamAlA

File name : navarNamAlA.itx

Category : varNamAlA, shiva, sadAshivabrahmendra

Location : doc_shiva

Author : sadAshivabrahmendra

Transliterated by : N.Balasubramanian bbalu at satyam.net.in

Proofread by : N.Balasubramanian bbalu at satyam.net.in

Latest update : June 22, 2004

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

January 12, 2022

sanskritdocuments.org



navavarNamAlA

ನವವರ್ಣಮಾಲಾ

ನವವರ್ಣರತ್ನಮಾಲಾ
..ಶ್ರೀಃ..
.. ಶ್ರೀ ಸದಾಶಿವಬ್ರಹ್ಮೇಂದ್ರವಿರಚಿತಾ ..

ಓಂಕಾರೈಕನಿರೂಪ್ಯಂ ಪಂಕಜಭವನಾದಿಭಾವಿತಪದಾಬ್ಜಂ .

ಕಿಂಕರಕೈರವಶಶಿನಂ ಶಂಕರಮೇಕಂ ಕಲಯೇ.. 1..
ಐಂದ್ರಂ ಪದಮಪಿಮನುತೇ ನೈವ ವರಂಯಸ್ಯ ಪದರಜಃಸ್ಪರ್ಶಾತ್ .

ಸಾಂದ್ರಸುಖೋದಧಿಮೇಕಂ ಚಂದ್ರಕಲೋತ್ತಂಸಮೀಶಮಾಸೇವೇ.. 2..
ನಾಗೇಶಕೃತ್ತಿವಸನಂ ವಾಗೀಶಾದ್ಯೈಕವಂದಿತಾಂಘ್ರಿಯುಗಂ .

ಭೋಗೀಶಭೂಷಿತಾಂಗಂ ಭಾಗೀಕೃತಸರ್ವಮಂಗಲಂ ನೌಮಿ.. 3..

ನಗರಾಜಶಿಖರವಾಸಿನಂ ಅಗಜಾಮುಖಕುಮುದಕೌಮುದೀನಿಕರಂ .

ಗಗನಶಿರೋರುಹಮೇಕಂ ನಿಗಮಶಿರಸ್ತಂತ್ರವಿದಿತಮವಲಂಬೇ.. 4..
ಮಂದಸ್ಮಿತಲಸದಾನನಂ ಇಂದುಕಲೋತ್ತಂಸಮಂಬಿಕಾಸಚಿವಂ .

ಕಂದರ್ಪಕೋಟಿಶತಗುಣ-ಸುಂದರದಿವ್ಯಾಕೃತಿಂ ಶಿವಂ ವಂದೇ.. 5..
ಮಸ್ತಕ ನಮ ಕಮಲಾಂಘ್ರಿಂ ಸಂಸ್ತುಹಿ ಭೋ ವಾಣಿ ವರಗುಣೋದಾರಂ .

ಹಸ್ತಯುಗಾರ್ಚಯ ಶರ್ವಂ ಸ್ವಸ್ಥೋ ನಿವಸಾಮಿ ನಿಜಮಹಿಮ್ನ್ಯಮುನಾ.. 6..
ಕ್ಲಿನ್ನೇಕ್ಷಣಮತಿಕೃಪಯಾ ಸಂನುತಮಹಿಮಾನಮಾಗಮಶಿರೋಭಿಃ .
ತಂ ನೌಮಿ ಪಾರ್ವತೀಶಂ ಪನ್ನಗವರಭೂಷಣೋಜ್ಜ್ವಲಕರಾಬ್ಜಂ.. 7..
ವಟವಿಟಪಿನಿಕಟನಿಲಯಂ ಕುಟಿಲಜಟಾಘಟಿತಹಿಮಕರೋದಾರಂ .

ಕಟಿಲಸಿತಕರಟಿಕೃತ್ತಿಂ ನಿಟಿಲಾಂಬಕಮೇಕಮಾಲಂಬೇ..9..
ವಾಮಾಂಕಕಲಿತಕಾಂತಂ ಕಾಮಾಂತಕಮಾದಿದೈವತಂ ದಾಂತಂ .

ಭೂಮಾನಂದಘನಂ ತದ್ಧಾಮ ಕಿಮಪ್ಯಂತರಾಂತರಂ ಭಾತಿ.. 10..
ಯದಪಾಂಗಿತಾತ್ಪ್ರಬೋಧಾತ್ಪದಮಲಭೇಽಖಂಡಿತಾತ್ಮಮಾತ್ರಮಹಂ .

ಸದಯಂ ಸಾಂಬಶಿವಂ ತಂ ಮದನಾಂತಕಮಾದಿದೈವತಂ ನೌಮಿ.. 11..

ಸೌಸ್ನಾತಿಕಮಮೃತಜಲೈಃ ಸುಸ್ಮಿತವದನೇಂದುಸಮುದಿತದಿಗಂತಂ .

ಸಂಸ್ತುತಮಮರಗಣೈಸ್ತಂ ನಿಸ್ತುಲಮಹಿಮಾನಮಾನತೋಽಸ್ಮಿ ಶಿವಂ.. 12..
ನವವರ್ಣಮಾಲಾಸ್ತುತಿಮೇತಾಮಾದಿದೇಶಿಕೇಂದ್ರಸ್ಯ .

ನವವರ್ಣಮಾಲಾ

ಧಾರಯತಃ ಸ್ಯಾದ್ಭುಕ್ತಿಃ ಸಕಲಕಲಾವಾಪ್ತಿರಥ ಪರಾ ಮುಕ್ತಿಃ.. 13..
..ಇತಿ ಶ್ರೀ ಸದಾಶಿವಬ್ರಹ್ಮೇಂದ್ರವಿರಚಿತಾ ನವವರ್ಣಮಾಲಾ ಸಂಪೂರ್ಣಾ..

